
4)

a) Anwani ya Kanda la Usufi.
(i) Kanda la Usufi ni anwani iliyotokana na methali mzigo wa mwenzio ni kanda la usufi – maana yake ni kuwa mzigo, shida, matatizo ya mwenzako huonekana kuwa mepesi.

(ii) Mimba ya Sela ambayo ni mzigo kwake ilionekana kuwa mzigo mwepesi sana kwa Masazu. Sela alipomwarifu Masazu kuhusu mimba yake, Masazu alimwandikia na kumwambia, ‘Yajapo yapokee’ uk 62.
(iii) Sela alitamani sana kuwa na mwanawe hivyo, kumkosa mwanawe, ukawa mzigo wake. Mzigo huu ulikuwa kanda la usufi kwa Masazu. Masazu alishinikizwa na kulazimishwa na Sela wamwendee mwanao Kadogo.
(iv) Mzigo wa wazazi wa wale wasichana waliotungwa mimba ulikuwa kanda la usufi kwa mkuu wa shule, Bi. Margaret. Alipowaita shuleni alirejelea kupata mimba kwa wale wasichana kama tukio la kawaida. Uk 62.

(v) Mzigo wa mimba za wasichana wale watatu ulikuwa ni kanda la usufi kwa wanafunzi wengine. Mwalimu mkuu alipotangaza kuwa wasichana wale watatu wamwone ofisini mwake, vicheko vya chini kwa chini vilianguliwa. Uk 62.

(vi) Wasichana wanapopimwa, Sela anagunduliwa kuwa na mimba. Wazazi wanaitwa shuleni. Babake (Mzee Butali) anaelekea kuwalaumu walimu kwa sababu ya bintiye. Walimu wana majukumu magumu ya kuwasomesha na kuwashauri wasichana hawa lakini kwa Mzee Butali ni kanda la usufi.
(vii) Mzee Butali anamlaumu mamake Sela baada ya binti yao kupata mimba. Swala la ulezi wa wasichana ni jukumu la mama zao na mambo yakienda mrama walaumiwe. Mzee Butali anamfukuza mkewe na bintiye. Mzigo wa kumtunza Sela anauachia mkewe na unakuwa kanda la usufi kwa Mzee Butali.
(viii) Masazu akiwa Dafina anafanya kazi ya kijungu jiko. Sela anapojiunga naye anaongeza mahitaji yao kwa kumlea mwana wao. Mzigo wa kuikimu familia ulioachiwa Masazu ni kanda la usufi kwa Sela. 

(ix) Sela anamwachia mamake na dadake kazi ya kumlea mtoto. Si kazi rahisi, hasa kutokana na ufukara mkubwa unaowasonga. Sela anamfuata Masazu, Dafina na kumwacha mtoto wake Kadogo alelewe na Rozina na mamake. Kwa Sela, ulezi wa Kadogo ni kanda la usufi.
· Zozote 5 x 2 = 10 
b) Kinaya katika Tazama na Mauti 
(i) Maana ya Kinaya: Kutenda, kusema kinyume cha matarajio.

(ii) Lucy anakufa katika ajali badala ya Bwana Crusoe aliyekuwa mzee, mbovu na mgonjwa. Kinaya ni kuwa Lucy ndiye anayetangulia kufa.

(iii) Lucy anachukia Afrika (Firauni) ilhali yeye ni Mwafrika. Anaabudu Uzungu na kutamani maisha ya Uzunguni.

(iv) Lucy kutamani starehe na anasa za ughaibuni lakini anapofika huko anamhudumia Crusoe ambaye ni mgonjwa na kukosa hata nafasi ya kujivinjari.

(v) Lucy alipoahidiwa urithi na Crusoe, (jambo alilolitamani kwa muda mrefu) anakaribia sana kupata kabla tu hajaupokea, anakufa. 
(vi) Anaenda kusherehekea urithi alioutarajia, sherehe hii inaishia kuwa kifo.

(vii) Kuhusu elimu walioendelea na masomo wanakosa kazi na hata wakipata hawaishi maisha ya raha. 

· Hakiki hoja zaidi. 

5 x 2 = 10

  5. a) 

· Haya ni maneno ya babu maende. 
· Akimwambia msimulizi (mjukuu wake).
· Wako katika mtaa wa Kochokocko. (al 1)
· Babu Maende alikuwa ameenda mjini kwa matibabu na baada ya kupata nafuu anaandamana na mjukuu wake kuutembelea huu mtaa maarufu. (al 1)
· Huko anaona namna watu wanaishi maisha ya dhiki ndiposa anashangaa kwa nini wasirudi vijijini mwao. (al 1)
b)
· Mnenaji ni babu Maende 
Umuhimu wake 
(1) Ametumiwa kama kiungo muhimu cha kupiga ukabila vita anaporuhusu ndoa kati ya mtoto wake na msichana kutoka kabila tofauti.

(2) Ametumiwa kuangazia ukweli wa maisha kuwa jamii ina makabila mawili tu maskini na tajiri. Yeye ndiye anayeizungumzia hii falsafa sana.

(3) Kupitia kwake tunaona athari ya ukabila wakati anauawa kwa kushukiwa kuiba mtoto kwa kuwa aliandamana na mtoto aliyekuwa na maumbile tofauti na yake. 
(4) Yeye kwa kuvamiwa na kupigwa na hatimaye kuuwawa kunadhihirisha kosa la jamii kuchukua sheria mikononi mwao badala ya kuruhusu utaratibu wa sheria kufuatwa. (Mtu asiye na hatia yoyote aliuawa)

· Zozote 2 x 2 
· Mwalimu akadirie hoja nyinginezo.

          7. a) matatizo yanayoweza kukabili Fasihi Simulizi katika jamii.
· Maendeleo ya kiteknolojia na kisayansi. Fasihi simulizi ilikuwa nyenzo ya kuburudisha baada ya kazi lakini sasa teknolojia inatoa njia za kisasa za kuburudisha k.v. vipindi katika runinga. 

· Kuhamia mijini kwa wanajamii wengi na kutangamana na watu wa jamii tofauti kumefanya uhifadhi wa tamaduni za jamii na urithishaji wake kutowezekana.

· Mtaala wa elimu kupuuza lugha za kiasili ambazo ndizo zinazohifadhi na kurithisha fasihi simulizi ya jamii mbalimbali. Kutofunzwa kwa lugha hizi katika madarasa ya juu kwa jumla kunakinza ukuaji wa fasihi iliyosimuliwa kwa lugha za kiasili.

· Kuna baadhi ya watu ambao wanahusisha fasihi simulizi na ukale hivyo kutoona haja ya kuitafiti wala kuirithisha vizazi vya kisasa.

· Baadhi ya sherehe za miviga k.v. kutiwa unyagoni kwa masichana na kurithi mke wa mtu aliyeaga dunia zimepitwa na wakati. Elimu imefanya jamii kutambua kuwa baadhi ya miviga huhatarisha maisha na afya ya wanajamii. 
· Baadhi ya vipera vya fasihi simulizi (miviga) vinapinga mafunzo ya dini. Mfano miviga inayohitaji kafara ya binadamu na matendo ya kishirikina k.v. sherehe za kufukuza pepo ni kinyume cha mafunzo ya dini kwa hivyo jamii nyingi zimezipuuza. 

· Baadhi ya matendo ya fasihi simulizi yanakinza malengo ya kitaifa. Mf. Katiba inatambua haki za kibinadamu za kila kiumbe kwa hivyo matendo kama kutia  wasichana unyagoni kwa lazima au ukeketwaji wa watoto wa kike unatizamwa kama ukiukaji wa haki hii.

· Uchache wa wataalamu wa kuitafiti na kuiendeleza fasihi simulizi. Wasomi wengi hupuuza utafiti wa fasihi simulizi. Utafiti mwingi kuhusu fasihi umefanywa katika tanzu za fasihi andishi.

· Hoja zozote 5 x 2 
al 1

